
孚於民及受命廵撫至廣州民爭歸之信民發粟賑濟民

益喜賊衆日散旣而信民卒興等帥兵至時天文生馬軾

隨行至中道夜半聞雞鳴興問之曰此何祥也對曰雞不

時鳴由賞罰不明願公嚴軍令經淸遠峽有白魚入舟中

軾曰昔武王伐紂有此徵此逆賊授首之兆也時蕭養聚

船河南十餘艘勢甚張衆欲請益兵軾曰兵貴神速若復

請兵則緩不及事以所徵兩廣江西狼兵取勝猶拉朽耳

興從之三月初旬夜有大星墜于河南岸軾以所占吿曰

四旬內破賊必矣至是興帥官軍至大州頭與賊遇果大

破之蕭養中流矢就擒伏誅餘黨悉平興後封海寧伯天

順中坐曹吉祥黨謫戍廣西○大同參將許貴言虜請䅌

乞答使緩兵下兵部議尙書于謙議日曩遣都指揮季鐸

指揮岳謙往使財賂方入穹廬虜騎已至關口繼遣少卿

王榮通政王復又往不得要領而還今日之事理與勢皆

不可和何者中國與寇虜有不共戴天之仇和則背君父

而違大義此理不可和也醜虜貪而多詐萬一和議旣行

而彼有無厭之求非分之請從之則不可違之則速變此

勢不可和也移文詰責許貴○國子祭酒致仕李時勉卒

○南京禮部尙書王英卒初謚文安改謚文忠英字時彥

金谿人平生直亮好規人過不爲三楊所喜

--

五月處州賊陶得二寇武義縣浙江按察副使陶成禦之

戰死

　〈按得二先已招降旣而復叛率衆來攻武義無城惟木桶賊大至成麾兵與戰自辰至申俄而城中火起盖賊〉

　〈有潜入城爲內應者兵遂大潰成策馬矣陣死之事聞贈左參政諭祭配享越國公大海廟廕其十魯爲廣東〉

　〈新會縣丞成廣西鬱林人初舉鄕試吿乾遠方校交趾典史以有守有爲累荐至今職〉

立京營團操法兵部尙書于謙以京師兵馬分𨽾五軍神

機三十諸營者雖各有總兵然不相統一每遇調遣選槀

奏撥號令不同兵將不相識或至誤事乃議悚選諸營馬

步官軍一十五萬分爲十營每營各以都督總領每五十

用都指揮一員每于又用都指揮或用指揮一十五員統

領每五百名用指揮三十員分管每隊用管隊官二員常

令在營操練統體相維兵將相識出征就令原管都督等

官統領前去號令歸一行伍不亂迄今團營之法守而不

易○城固原○戮左都督楊俊俊先守備獨石馬營等處

土木之變棄城逃歸馬營龍門等八城皆不守旣而命爲

參將帥兵廵哨懷來等處復擅調永寧守備官軍于懷來

守備將永寧城西門砌塞于謙劾其方命專權擅作威福

詔宥不問俊又以私怒都指揮陶忠杖橽凌辱而死其父

洪懼禍奏取俊還京師隨營操練旣至謙倂劾其獨石棄

城喪師辱國及懷挾私仇箠死邊將之罪謂非誅俊無以

